
Yamaprati Shivopadesham

ಯಮಪ್ರತಿ ಶಿವೋಪದೇಶಂ

(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ಯೇ ಚಂದ್ರಶೇಖರ ಮಹೇಶ ಕೃಪಾನಿಧಾನ
ಶ್ರೀವಿಶ್ವನಾಥ ಕರುಣಾಕರ ಶಂಕರೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 139..
ಯೇ ಭೀಮ ಭರ್ಗ ಭಗವನ್ ಭವಭವ್ಯರೂಪ
ಭಾಲೇಕ್ಷಣ ಪ್ರಮಥಕೋಟಿನಿಷೇವಿತೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 140..
ಯೇ ವಿಶ್ವವಂದ್ಯ ವಿಬುಧೋತ್ತಮ ವಿಶ್ವಬಂಧೋ
ಕಾಲಾನಲಾಭ ನರಸಿಹ್ಮನಿಪಾತನೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 141..
ಯೇ ಕಾಲಕಾಲ ಪುರಸೂದನ ಪುಣ್ಯಮೂರ್ತೇ
ವಿಶ್ವಂಭರಾಖಿಲಗುರೋ ಶಿವ ಶಂಕರೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 142..
ಯೇ ದೀನವತ್ಸಲ ಪರಾತ್ಪರ ದೇವದೇವ
ದೇವೋತ್ತಮೋತ್ತಮ ಸದಾಶಿವ ಸರ್ವಗೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 143..
ಯೇ ಸರ್ವರಕ್ಷಣವಿಧಾನವಿನಾಶಹೇತೋ
ಗೌರೀಮನೋರಮಣ ಸರ್ವಸುರಾಧಿಪೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 144..
ಯೇ ನಿತ್ಯ ನಿಷ್ಕಲ ನಿರಂಜನ ಭಾಸಮಾನ

ಮಾಯಾದ್ಯತೀತ ನಿಗಮಾಂತವಿಭೂಷಣೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 145..
ಯೇ ನೀಲಲೋಹಿತ ನಿರೀಶ್ವರ ನಿಷ್ಪ್ರಪಂಚ
ಪಂಚಾನನಾವ್ಯಯ ನಿರಂಜನ ನಿರ್ಗುಣೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 146..
ಯೇ ವಿಷ್ಣುಮುಖ್ಯಸುರವರ್ಗನಿಸರ್ಗಸೇವ್ಯ
ಸ್ವರ್ಗಾಪವರ್ಗಫಲವರ್ಗವಿಧಾಯಕೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 147..
ಯೇ ಸೋಮಮಂಗಲನಿಧಾನವಿಧಾನಹೇತೋ
ಕಾರುಣ್ಯಸಾಗರ ಶರಣ್ಯ ಗಣೇಶ್ವರೇತಿ .

ನಿತ್ಯಂ ವದಂತಿ ನಿಯಮಾತ್ಸಿತಭಸ್ಮಭಾಲಾಃ
ತೇ ಶಾಂಕರಾಸ್ತವ ಯಮಾನ್ವಹಮರ್ಚನೀಯಾಃ .. 144..
..ಇತಿ ಶಿವರಹಸ್ಯಾಂತರ್ಗತೇ ಯಮಪ್ರೋಕ್ತಃ ಮಹಾದೇವಸ್ತವಃ ಸಂಪೂರ್ಣಃ ..
- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 20. 73-83..
- .. shrIshivarahasyam . ugrAkhyaH saptamAMshaH . adhyAyaH 20 . 73-83..

